SMALL GROUP DISCUSSION GUIDE
Para sa tibuok semana, Septyembre 17-23, 2023
“SA DIHANG ATONG MAKITA ANG DIOS”

ALANG SA PAGSUGOD

Ngadto sa facilitator: Gamita kini nga seksyon sa pagpaila sa hilisgutan. Kon mahimo,
paghatag ug mubo nga recap sa sermon.

Pagpaambit og usa ka halandumon nga punto, usa ka espirituhanon nga leksyon,
usa ka personal nga aplikasyon, usa ka pangutana, o usa ka butang nga nakahagit
kanimo gikan sa wali sa miaging Domingo.

Unsa ang butang nga imong gikahadlokan kaniadto sa bata pa nga morag binuang
na nimo karon?

DISCUSSION SA GRUPO
Basaha Habakuk 3:1-15

1.

Gisugdan ni Habakuk kini nga tudling uban sa usa ka deklarasyon nga
nakadungog siya sa buhat sa Dios ug nahadlok siya. Unsa sa imong hunahuna
ang nakaaghat niini nga pagbati sa kahadlok, kataha ug katingala sa
kasingkasing sa propeta? Makapaambit ka ba og mga ehemplo kon sa unsang
paagi ang kahadlok sa Ginoo naggiya sa imong mga desisyon ug mga aksyon?

Ngano sa imong hunahuna nga si Habakuk misulat sa kapitulo 3 isip usa ka
salmo nga lagmit gituyo nga kantahon sa mga Judeo? Unsa nga mga
kamatuoran ang gustong ipahinumdom ni Habakuk sa mga Judeo samtang
gikanta nila kini nga kanta? Sa unsang paagi ang kahingangha ug pagpasakop
adunay papel sa imong pagsimba (sa personal man o sa kinatibuk-an)?

Si Habakuk naghisgot bahin sa buhat sa Diyos nga gipadayag “sa tunga-tunga
sa mga tuig.” Pamalandungi kung giunsa ang pagkamatinud-anon ug buhat sa
Dios nadayag sa tibuok tuig sa imong kinabuhi. Aduna bay piho nga mga gutlo o
mga panahon sa imong kinabuhi diin imong nasaksihan ang pagkamatinud-anon
sa Dios sa lawom nga paagi? Ipakigbahin kini sa grupo.

Ang awit ni Habakuk nagpakita sa kaandam sa pagdawat sa mga plano ug
katuyoan sa Diyos. Sa unsang paagi giandam sa usa ka Kristohanon ang iyang
kasingkasing ug kinabuhi aron mahimong madinawaton sa kabubut-on sa Diyos?
Unsa nga mga kinaiya o mga buhat ang makatabang kanimo nga magpabiling
bukas ug mosanong sa paggiya sa Dios? Sa unsang paagi kini makaapekto sa
imong kaugalingong panglantaw sa mga pagsulay, kapakyasan ug kalisdanan sa
kinabuhi?

Ikonsiderar ang paghanduraw nga gigamit sa mga bersikulo 3-15, sama sa
kahayag sa Dios, kilat, ug sa nagkurog nga yuta. Sa unsang paagi kini nga mga
paghubit nagpahayag ug pagbati sa kahalangdon ug gahom sa Diyos?

Tagda ang kinutlo ni Oswald Chambers: “Ang talagsaong butang bahin sa Diyos
mao nga sa dihang mahadlok ka sa Diyos, wala ka nay laing kahadlokan,
samtang kon dili ka mahadlok sa Diyos, mahadlok ka sa tanang butang.” Uyon
ka ba niini nga pahayag? Ngano o ngano nga dili?

SUNOD NGA MGA LAKANG

“Ang talagsaong butang bahin sa Diyos mao nga sa dihang mahadlok ka sa

Diyos, wala ka nay laing kahadlokan, samtang kon dili ka mahadlok sa Diyos,

mahadlok ka sa tanang butang.”Oswald Chambers (hinubad)

0 Mas mahadlok ko sa Diyos kaysa sa tawo o sa akong kahimtang.

0 Mosurender ko ug magpasakop sa plano sa Diyos.

U Akong mahinumduman kung kinsa ang Dios labi na kung mag-atubang ako
sa mga pagsulay ug kasamok sa kinabuhi.

Ayaw kalimot sa:

U Pag-agi sa mga debosyonal kada adlaw niining semanaha.

4 Pagbaton ug regular nga adlaw-adlaw nga oras sa pag-ampo ug pagbasa sa
Pulong sa Diyos.

ALANG SA PAGTAPOS

Tapusa ang sesyon pinaagi sa paggahin og panahon sa pag-ampo alang sa usag
usa. lkonsiderar ang mosunod samtang mag-ampo ka:

Pag-ampo alang sa usa ka himsog nga kahadlok sa Dios, usa ka kinaiya o
pagtugyan sa iyang kabubut-on ug usa ka panghunahuna sa iyang kahalangdon
ug gahum.

Pag-ampo alang sa mga relasyon nga motubo uban sa ubang mga sumusunod ni
Kristo, nga kamo magdasig ug mag-atiman sa usag usa.

Pag-ampo alang sa imong wala pa naluwas nga pamilya, mga higala, ug mga
minahal.

Pag-ampo alang sa proteksyon, probisyon, pag-ayo ug kahupayan alang sa tanan
nga nag-antus sa pisikal, emosyonal, mental ug espirituhanong kasakit.

BIBLE READING GUIDE

Septyembre 18
Septyembre 19
Septyembre 20
Septyembre 21
Septyembre 22
Septyembre 23
Septyembre 24

Habakuk 3:1-2
Habakuk 3:3-15
Genesis 32:3-15
Josue 4:15-24

Genesis 39
Malaquias 3
Mga Hebreohanon 10:19-25



